
sþ. 400. Nefndarálit
um frv. til fjárlaga fyrir árið 1959.

Frá 2. minni hl. fjárveitinganefndar.

[1. mál]

Í fjárveitinganefnd hefur ekki orðið samkomulag um afgreiðslu fjárlagafrum-
varpsins, og skiptist nefndin í 3 minni hluta um afgreiðslu þess.

Sá nefndarhlutinn, sem styður ríkisstjórnina, það eru fulltrúar Alþýðu- og
Sjálfstæðisflokksins, hefur samstöðu um málið, og með því að þeir flokkar skipa
meiri hluta á þingi, er í nefndinni ágreiningslaust litið svo á, að eðlilegt sé, að í
þeirra áliti sé grein gerð fyrir tillögum þeim, sem nefndin öll stendur að.

En þótt alger samstaða sé í nefndinni um margar breytingartillögur, skiptist
nefndin þó, svo sem fyrr segir, þegar til afgreiðslu kom á tillögum stjórnarstuðnings-
manna um tekjuáætlun og lækkunartillögum á útgjaldaliðum. Til þess var raunar
eðlilegt að koma mundi, enda var stjórnarliðið eitt í ráðum, þegar efnt var til allra
hinna helztu útgjaldaliða, er gera niðurfærsluna og tekjuöflunina nauðsynlega, en
Síl útgjaldaaukning, sem hér er um að ræða, er einkum þessi:
1. Bótagreiðsluaukning útflutningssjóðs vegna nýrra samninga

við útveginn um síðustu áramót .
2. Aukin niðurgreiðsla á vörum skv. stjórnarákvörðun um s. l.

áramót .
3. Niðurgreiðsluaukning, er stjórnin ákvað enn frá 1. marz s.L ..
4. Hækkun á fyrri áætlunum um fjárþörf vegna niðurgreiðslnauna

82.3 millj. kr.

83.3
25.8

7.6

(Allar tölur eru hér tilfærðar samkvæmt mati ráðuneytisins.)

Samtals 199.0 millj. kr.



Þótt greiðslur þessar séu úr útflutningssjóði, hlýtur meginþungi þeirra að falla
á ríkissjóð, þar eð ekki er ráðgerð stórfelld tekjuaukning í útflutningssjóðslögum.

Það liggur í augum uppi, að þeir aðilar, sem á eindæmi skuldbinda almanna-
sjóði til greiðslna í upphæðum, er skipta hundruðum milljóna, hljóta að bera megin-
ábyrgð á afgreiðslu fjárlaga og áætlana um rekstur útflutnings sj óðs.

Engu að síður hefur sá nefndarminnihluti, er að þessu áliti stendur, tekið
fyllsta tillit til þess, að þeir samningar og þær niðurgreiðslur, sem hér leggjast
þyngst á ríkissjóð og hljóta óhjákvæmilega að sverfa mjög að ýmsu öðru, sem hið
opinbera hefur á sinni könnu, eru lögmætar skuldbindingar, sem ekki verður fram
hjá gengið.

Það hefðu orðið Íslenzku þjóðinni harla þungar búsifjar, ef öll sú háa fjárhæð,
sem hér hefur verið talin, ætti að leggjast á þjóðarbúskapinn af fullum þunga, annað-
hvort sem nýir skattar eða skerðing á opinberri þjónustu við þjóðfélagsþegnana.
En svo illt er hér þó ekki í efni. - Þjóðin jók framleiðslu sína mjög á s. l. ári, og
tekjur hennar reyndust þá drýgri en útgjöldin.

Greiðsluhagnaður frá árinu 1958 er talinn (eftir að margs konar lán hafa verið
af honum veitt) tæpar 50 millj. kr., og eftir að fyrri skuldir ríkissjóðs hafa verið
af honum greiddar, eru þó 25 milljónir tiltækar til notkunar á þessu ári. Enn fremur
gefur áramótauppgjör ríkissjóðs tilefni til þess, að hækkuð sé tekjuhlið fjárlaga.
Alþýðu- og Sjálfstæðisflokksmenn hafa gert tillögur um, að inn á tekjuáætlunina
verði teknar 25 milljónir af fyrra árs tekjuafgangi og að tekjuáætlunin. frá því sem
hún er í frumvarpinu, verði hækkuð samtals um 68.6 millj. kr. Alþ~Tðubandalagið
telur eðlilegt, að svo verði gert, og mun styðja þær tillögur.

Á meðal tekjuhækkunartillagna stjórnarflokkanna er einnig innheimta 30 millj.
kr. tolla, sem sumpart eru þegar á fallnir og liggja sem skuldir og að hinu leytinu
væntanlegir þessa árs tollar á efnivörur raforkuframkvæmdanna. en þær hafa að
undanförnu í fjárhagslegum þrengingum sínum fengið vörur afhentar án greiðslu
tolla og skapað sér þannig skuld við ríkissjóð. Nú er haft á orði, að lán verði tekið
til handa rafveitunum til að ljúka skuldum þessum og væntanlegum tollagreiðslum
þessa árs. Hér skal ekki á móti þessu haft, ef lán væru tiltæk með skaplegum kjör-
um, en ekki hefur verið fram á þann möguleika sýnt til þessa, og verður hér því
ekki tekin afstaða til þessa máls að sinni. En hitt skal tekið fram, að ef líklegt teldist,
að ráðstöfun þessi geti valdið stöðvun virkjananna, þá mun Alþýðubandalagið beita
sér gegn henni.

En þótt allar þessar ráðstafanir yrðu gerðar, horfir þó svo, að um 60 millj. kr.
muni enn vanta, til þess að fjárlög með útgjaldahækkunum, er fjárveitinganefnd
og stjórnarflokkamenn sérstaklega hafa lagt til og ætla má að samþykktar verði,
nái jöfnuði í tekjum og gjöldum.

Þetta bil hefur verið lagt til af stjórnarvaldanna hálfu að verði brúað með
niðurfærslu á gjaldaliðum. Það telur Alþýðubandalagið einnig eðlilegt að gert sé,
eins og málum er komið.

En þær tillögur, sem af stjórnarvaldanna hálfu eru gerðar varðandi sparnað
þennan, eru í mörgum atriðum óaðgengilegar, enda þótt sumar þeirra séu þess eðlis,
að þær verði studdar af Alþýðubandalaginu. Að því leyti sem Alþýðubandalagið
fellst ekki á tillögur þær, sem komið hafa fram í nefndinni um sparnað í ríkis-
útgjöldunum, hefur fulltrúi þess lagt fram sínar tillögur um það efni og miðað við,
að fjárlagaafgreiðslan verði tekjuhallalaus. um það er lýkur, en til 3. umræðu bíða
enn allmörg mál, og eru tillögur til 2. umræðu ekki endanlegar fremur um tekjur
en gjöld.

Meginstefnan í sparnaðartillögum Alþýðu- og Sjálfstæðisflokksins er sú að
lækka framlög til opinberra framkvæmda. Ekki skulu þær gerðar hér að umræðu-
efni hver og ein. Stefna þeirra verður bezt greind með því að líta á eina hina veiga-
mestu þeirra. Sú á að spara um 84 millj. með því að lækka um 5% tiltekna fram-
kvæmdaliði, alls að upphæð nálega 167.8 millj.

Hér er höggvið í framkvæmdir að jöfnu og enginn greinarmunur gerður á nauð-
syn þeirra. Þannig er t. d. ólögbundin skuldagreiðsla milli tveggja sjóða í sömu
stofnun lögð til jafns við viðhald þjóðvega eða útrýmingu heilsuspillandi ibúða.

Sá nefndarminnihluti, sem að þessu áliti stendur, telur hér rangt að farið.
í framkvæmdaliðunum ber auðvitað að meta, hvað er óhjákvæmilegt og hvað má
bíða, og gera tillögur í samræmi við það mat.

En fyrst og fremst verður þó ríkisvaldið sjálft að sýna viðleitni í þá átt að
spara og láta ekki við það eitt sitja að bjóða til sparnaðar upp á holóttari vegi og
lengri setur fátækra manna í heilsuspillandi húsum. Í tillögum stjórnarinnar um
sparnað hins opinbera er þó fátt að finna af því tagi, nema helzt breytingu á áætl-
unartölum, sem sumar hverjar eiga enga stoð í veruleika.

Það sýnir ekki hvað sýzt stefnumun Alþýðubandalagsins annars vegar og
stjórnarflokkanna hins vegar, að hin almenna tillaga Alþýðubandalagsins er ekki
varðandi hina almennustu framkvæmdaliði, heldur varðandi rekstur ríkisstofnana,
sem óumdeilanlega hafa möguleika til að spara ekki síður en ýmsir aðrir, sem
orðið hafa fyrir barðinu á núverandi valdhöfum, bæði í sambandi við kauplækk-
unarlagasetninguna í vetur og verða það einnig nú að fjárlagatillögum sömu aðila
samþykktum.

En sú er hin almenna sparnaðartillaga Alþýðubandalagsins, auk tillagna við
einstaka liði, að stjórnarráðið, utanríkisþjónustan, dómgæzlan, lögreglustjórnin og
tolla- og skattastofnanirnar færi niður kostnað sinn að meðaltali um 5% og spari
þjóðinni þannig um 6 millj. kr.

Alveg sérstaklega verður og að mótmæla niðurskurði stjórnarinnar á fé til flug-
mannvirkjagerðar. Allir aðrir meginþættir samgöngumála hafa fengið hækkanir
frá síðasta ári, en flugið er haft í al gerum sérflokki og lækkað.

Nýbygging vega fékk sérstaka hækkun á tekjum með útflutningssjóðsiögum á
síðasta ári. Brúargerð fékk hana einnig. Hafnargerðirnar hafa og fengið hækkun,
þótt lítil sé. En flugið, sem stöðugt gegnir vaxandi hlutverki í samgöngukerfi
okkar og yngst er og varbúnast, á eftir tillögum stjórnarflokkanna ekki einungis
að fara á mis við sambærilegar hækkanir og önnur samgöngumannvirki fá, heldur
beinlínis að lækka frá fyrra ári.

A þetta vill Alþýðubandalagið ekki fallast og gerir tillögur um, að til flugvallar-
gerða verði varið sömu upphæð og frumvarpið gerir ráð fyrir, en í tillögum um
skiptingu þess fjár er fylgt þeirri reglu að leggja aðaláherzlu á flugvallargerð á
þeim stöðum, sem ekki eru í sambandi við aðalakvegakerfi landsins. Hæstu fram-
lögin eru því ætluð til Ísafjarðarflugvallar. sem nýlega er hafin bygging á, og til
Vestmannaeyjaflugvallar, en þar þarf með raflýsingu að gera flugbrautina lend-
ingarhæfa, þótt ekki sé hádagur, og hefja þverbrautarbyggingu.

Inn i afgreiðslu fjár laga hljóta óhjákvæmilega að fléttast hugleiðingar um
vandamál útflutnings sj óðs. í fjárlagatillögum stjórnarflokkanna er ráðgert, að i
stað þess, að frumvarpið gerir ráð fyrir 20 millj. kr. tekjum ríkissjóðs {Ir útflutn-
ingssjóði, verði ríkissjóður, eins og nú er komið, að greiða útflutningssjóði 154
millj. Þetta virðist óhjákvæmilegt, og er þó vandi útflutningssjóðs hvergi nærri
leystur.

Með því að lagafrumvarp liggur fyrir Alþingi um útflutningssjóð, verður hér
sleppt að ræða hans mál að öðru en því, sem það beint tengist fjárlagaafgreiðslunni.
En það er augljóst, þrátt fyrir þá aðstoð, sem ráðgerð er í fjárlagatillögum, að
útflutningssjóð skortir mikið fjármagn.

Til viðbótar fjárhagsvanda útflutningssjóðs bætist svo það, að tekjur ríkissjóðs
geta tæplega orðið öllu meiri en fjárlög áætla.

Til þess að komast að mestu eða öllu hjá umframgreiðslum þarf ráðdeildar-
sama og varfærna ríkisstjórn. Þeir, sem fylgzt hafa með frumvarpaflutningi núver-
andi stjórnar að undanförnu um ný embætti á embætti ofan og ýmsu spil unar-

sömu framferði hennar öðru, t. d. loforðunum um að taka í heilu lagi á ríkissjóð
allar greiðslur þurrafúalána (16-20 milljónir), jafnt fyrir milljónara sem fátæk-
linga, samtímis því sem hún leggur til, að framlög úr ríkissjóði til greiðslu á
ábyrgðarskuldum séu stórlega lækkuð, geta tæpast gert sér vonir um, að fjármála-
stjórninni verði haldið innan fjárlagarammans.

Af þessum ástæðum fer því fjarri, að fjárhagsvandi íslenzka þjóðarbúsins sé
leystur, þótt fjárlög verði afgreidd hallalaus.

Til skýringar við þær breytingartillögur, sem fluttar eru af þeim minni hluta,
er að þessu nefndaráliti stendur, skal þetla tekið fram:

Við 3. gr.
Gert er ráð fyrir, að póstsjóður verði rekinn hallalaust. Á síðastliðnu ári var

enginn halli á póstrekstrinum, og ætli reksturinn ekki að þurfa að verða óhag-
kvæmari nú.

Fyrir Alþingi hefur lengi vetrar legið frumvarp um breytingar á lögum um
aukaútsvör ríkisstofnana, þar sem gert er ráð fyrir lækkun á útsvarsskyldu fyrir-
tækja þessara úr 5% í lh% af hagnaði. Samkvæmt þeim tölum, sem nú eru í fjár-
lagafrv. um áætlað útsvar áfengisverzlunarinnar og tóbakseinkasölunnar, mundu
ríkinu við samþykkt þess frumvarps sparast í útsvörum 8640 000 kr., sem að vísu
er gert ráð fyrir að varið verði til húsnæðismála, - en að því samþykktu mætti
spara á þeim fjárlagaliðum, og mundu tillögur fluttar um það að frumvarpinu og
þessum tillögum samþykktum.

Við 10. gr.
Tillögur við einstaka liði 10. greinar eru tvær, önnur um hálfrar milljón króna

niðurfærslu á öðrum kostnaði ráðuneytanna. Er í því komið til móts við jafnháa
sparnaðartillögu ríkisstjórnarinnar, en annað og raunhæfara form á henni haft en
fram kom í bréfi ráðuneytisins til fjárveitinganefndar. Hin tekur til alþjóðaráð-
stefna á vegum annarra en utanríkisráðuneytisins, en til þess virðist ætlað óhóflega
mikið fé samkvæmt frumvarpinu, og er lagt til, að á liðnum verði sparaðar 150
þús. kr.

Í einstökum atriðum utanríkisþjónustunnar er gert ráð fyrir að leggja niður
sendiráðin í Osló og Stokkhólmi og hafa eitt sendiráð á Norðurlöndum, í Kaup-
mannahöfn. Þá er lagt til, að sendiráðið í London verði lagt niður í tilefni af fjand-
samlegri framkomu Breta við Ísland sem sjálfstætt ríki. Þá virðist fráleitt að hafa
tvö sendiráð fyrir ísland í París, svo sem nú er, og er því lagt til, að NATO-sendi-
ráðið verði lagt niður. Til allra fjögurra sendiráðanna, sem niður eiga að leggjast
samkvæmt þessum tillögum, er þó ætlaður helmingur þess fjár, er frumvarpið gerir
ráð fyrir, þar eð nokkuð er liðið á árið og kostnaður þegar á fallinn af þeim sökum.
Sparnaðurinn mundi þó nema 1770000 kr.

Þá er og lagt til, að sparaðar verði 500 þús. kr. á liðunum: Samningar við
erlend ríki og alþjóðaráðstefnur, en áætlun frumvarpsins til þessara liða nemur
bart nær tveimur milljónum króna.

Við 11. gr.
Ríkislögreglan á Keflavíkurflugvelli er í frumvarpinu talin munu kosta hátt á

4. millj. kr. Það er óneitanlega rausnarleg upphæð til að vernda þjóðina fyrir
"verndurum" hennar, og er hér þó aðeins lögð til 1.5 millj. kr. lækkun, og væri þá
enn nokkuð á 3 millj. kr. veitt í þessu skyni.

Við 13. gr.
Lagt er til, að framlag til Skipaútgerðar ríkisins lækki um 3 millj. kr. Ekki á

það að þurfa að draga úr rekstri fyrirtækisins á nokkurn hátt, þar eð áætlunar-
upphæðin til strandferðanna nú er svipuð og í fyrra (16 millj.), en þá reyndist
útgerðin ekki þurfa á að halda nema um 12 millj. kr. framlagi.

Framlag til skipaskoðunarinnar ætti að geta lækkað eitthvað, ef lagafrumvarp

4



það, sem fyrir liggur um það efni, yrði samþykkt. Hámark hugsanlegs sparnaðar
gæti þó á þessu ári aldrei orðið yfir 200 þús. kr., og er tillaga hér gerð um það.

Við 15. gr.
Lagt er til, að niður verði felld greiðsla ríkissjóðs á láni prestakallasjóðs til

kirkjubyggingarsjóðs, enda ríkissjóður óskuldbundinn í máli þessu, þótt tæpur
helmingur skuldarinnar hafi verið greiddur úr ríkissjóði á s. l. ári.

Þá er lagt til, að endi verði bundinn á framlög ríkissjóðs til Skálholts, meðan
enginn veit, við hvað framkvæmdir þar eiga að miðast.

Á liðum þessum er samtals lagður til sparnaður, er nemur 1325000 kr.

Við 16. gr.
Um skeið hefur verið veitt árlega % millj. kr. til sýningarreita í jarðrækt. Mjög

þykir óvíst um nytsemi þeirrar starfsemi, og er hér lagt til, að sú fjárveiting falli
niður.

Kostnaður við útrýmingu refa og minka hefur aukizt mjög að undanförnu,
og er uppi nokkur grunur um, að fjárgreiðslur ríkisins á þessum lið renni ekki
óskipta I' til baráttu gegn meindýrunum, heldur að einhverju til að rækta upp ref-
skap í mann skepnunni. Þykir því ekki ástæða til að hækka fjárveitingu þessa frá
fyrra ári, og er hér gerð 1 millj. kr. sparnaðartillaga, og mundi þó enn standa hálfrar
annarrar milljón króna fjárveiting á liðnum, eða sama upphæð og á s. l. ári.

Við 17. gr.
Hér er lagt til, að framlag til jöfnunarsjóðs sveitarfélaga lækki um 2.3 millj. kr.

frá frumvarpi og hefði þá 700 þús. kr. ríkisframlag, eins og tiltekið er í lögum hans
að ríkinu beri að greiða til sjóðsins.

Við 19. gr.
Um þá tillögu hefur þegar verið rætt í nefndaráliti hér að framan. Hún miðar

að sparnaði á rekstrarliðum ríkisins og nemur samtals 6073520 kr.

Við 20. gr.
Lagt er til, að ríkissjóður leggi landssímanum ekki fé til framkvæmda, heldur

verði síminn sem fyrirtæki að annast sínar framkvæmdir á eigin reikning. Áætlað
er, að rekstrarhagnaður símans verði rúmlega 9 millj. kr., en framkvæmdaáætlun
hans nemur hátt á 12. millj. kr. í eignaaukningu. Mismunurinn, 2780000 kr., er
ríkissjóði ætlað að greiða. Eðlilegt verður að telja, að landssíminn taki lán fyrir
því, sem á vantar að framkvæmdir hans takmarkist við hagnaðinn. Með velvilja
ríkisvaldsins ætti síminn að hafa hina beztu lánsfjármöguleika og ættu þeir hér að
koma í stað framlaga úr ríkissjóði.

Lagt er til að framlög til allra embættisbústaða svo og útihúsa í sambandi
við þá verði lækkuð um helming. Nemur sú lækkun 1660000 kr. - Þá er lagt til
að framlag til lögreglustöðva í Reykjavík og á Keflavíkurflugvelli falli niður, en
við það sparast samtals 1160000 kr.

Tillögurnar um skiptingu flugvallafjárins breyta ekki fjárhæðum frumvarpsins,
og er þeirra áður getið.

Alþingi, 17. apríl 1959.

Karl Guðjónsson,
form.

